
6


AZƏRBAYCAN RESPUBLİKASI TƏHSİL NAZİRLİYİ 
XƏZƏR UNİVERSİTETİ



TƏHSİL FAKÜLTƏSİ
BİOLOJİ ELMLƏR DEPARTAMENTİ
	




Kimya və biologiya ixtisasının II kurs tələbəsi
Qurbanova  Xəyalə  Natiq qızının
Sitologiya, histologiya və embriologiya fənnindən 
“Neyroqliya”
mövzusunda



R E F E R A T I






Müəllim: PhDMüşfiq Orucov


                                               Bakı – 2014

MÜNDƏRICAT

Giriş. Sinir toxuması haqqında ümumi məlumat.............................3	
I fəsil. Neyroqliya.............................................................................5	
II fəsil. Astrositlər............................................................................7 
III fəsil. Ependim hüceyrələri (ependimositlər)..............................9	
IV fəsil. Oliqodendrositlər. Şvan hüceyrələri.................................11
V. fəsil. Mielinin əmələ gəlməsi.....................................................14
Ədəbiyyat........................................................................................17	
 


Giriş. Sinir toxuması haqqında ümumi məlumat

Sinir toxuması orqanizmin ən yüksək ixtisas dərəcəsinə çatmış toxuması olub spesfik oyanmaq,oyanmanı sinir impulusuna çevirmək ve bu impulusu nəql etmək qabiliyyətinə malik olması ilə başqa toxumalardan fərqlənir. Sinir toxuması sinir sisteminin quruluş əsasını təşkil edir. Sinir sistemi orqanizmin əsas inteqrativ sistemi olub onun vəhdətliyini təmin edir,yəni orqanizmin butun orqan və toxumalarını vahid sistemdə birləşdirir,onların arasında qarşılıqlı əlaqə yaradır,orqanizmi onu əhatə edən mühitlə rabitələndirir,və onu xarici mühitin dəyişkən şəraitinə daima uyğunlaşdırır. Sinir toxumasının əsas fizoloji xüsusiyyəti oyanma və oyanmanı nəql etmək qabiliyyətinə malik olmasindan ibarətdir. Sinir toxuması sinir huceyrələrindən və neyroqliyadan təşkil olunmuşdur. Sinir hüceyrəsi çıxıntıları ilə birlikdə neyron adlanır. Sinir hüceyrəsinin uzun çıxıntısına neyrit ya akson,qısa çıxıntılarına dendiritlər deyilir. Dendiritlər vasitəsilə sinir hüceyrələrinin cisimləri bir-biri ilə birləşir. Dendiritlər arasında sinaps adlanan xüsusi törəmə yerləşir. Bu törəmənin sinir impuluslarının bir istiqamətdə nəql olunması üçün böyük fizoloji əhəmiyyəti vardır. Neyritlərin uzunluğu 1 m-ə qədər çatır. Çıxıntılarının miqdarına görə bir çıxıntılı (unipolyar) iki çıxıntılı (bipolyar) üç çıxıntılı( multipolyar) sinir hüceyrələri ayrıd edilir.
Sinir hüceyrəsinin sitoplazmasında külli miqdarda sinir tellərinə təsadüf edilir ki, bunlara neyrofibrillər deyilir. Neyrofibrillər arasında xüsusi maddə yerləşirki, bu maddə xallı olub pələngari maddə adlanır. Məlum olmuşdur ki, sinir huceyrələrinin fəaliyyəti zamanı pələngvari maddə miqdarca azalır, istirahət zamanı həmin maddə tədricən bərpa olunur.
Neyrit və akson iki qişa ilə örtülür. Bilavasitə hüceyrə qişası ilə təmasda olan və işığı güclü sındıran maddədən təşkil olunmuş mielin qişası və bundan xaricə yerləşən nazik birləşdirici toxumadan əmələ gəlmiş Şvann qişası ilə örtülür. 
Sinir sisteminin müxtəlif şöbələrində qişaların yerləşməsi müxtəlifdir. Belə ki, mühiti sinir sistemində sinir lifləri hər iki qişa ilə, mərkəzi sinir sistemində yalnız mielin qişası ilə örtülür. Bəzən isə qişalara təsadüf edilmir. Vegetativ sinir sisteminin lifləri Şvann qişası ilə örtülmüş olur. Sinir toxumasında neyronlardan başqa istinad vəzifəsi daşıyan neyroqliya elementləridə vardır. Neyroqiliya hüceyrələrinin külli miqdarda olan çıxıntıları üzərində neyronlar yerləşir. Neyroqliya hüceyrələrinin çox çıxıntıya malik olması onu hörümçəyə bənzədir. Ona görə də bu hüceyrələrə hörümçək hüceyrələri deyilir. Sinir hüceyrələri toxumanın spesfik funksiyalarını icra edir,neyroqliya isə sinir hüceyrələri ilə sıx rabitədə olub onlar üçün istinad,trofik,mühafizə,və ayırıcı fəaliyyət görür.


I fəsil. Neyroqliya

Uzun zamandır mərkəzi sinir sisteminin köməkçi hüceyrələri kimi düşünələn qliya həqiqətəndə sinir sisteminin bütünlüyünü və düzənini saxlamaq üçün çox əsas işlər görür. Neyroqliya,ya qiliya (yunanca glia-yapişqan deməkdir) neyronlarla birlikdə sinir toxumsını təşkil edir. Qiliya hüceyrələri neyronlarin fərqli bölgələrinə tutunurlar və onlarla bərabər fəaliyyət göstərirlər. Spesfik sinir fəaliyyətini icra edən neyronlardan fərqli olaraq neyroqliya yardımçı vəzifə daşıyır və sinir toxuması elementlərini bir-birinə bağlayır. Orta yaşlı insanda qliya hüceyrəsinin sayı neyronların sayının 10-50 qatıdır, lakin qliya hüceyrələrinə  mərkəzi sinir sistemində təsadüf edilir. Ümumilikdə bədənimizdə 4 trilyona yaxın qliya hüceyrəsi olmaqdadır. Sinir sistemi hüceyrələri zədələndyi zaman yenisi əmələ gəlmədiyindən onlarin yerini qliya hüceyrələri tutur. Neyroqliya, muxtəlif forma ,vəzifə və mənşəyə malik çoxlu hüceyrə elementlərindən ibarətdir. Bu huceyrələr iki qurupa bolunur:qiliositlər və qliya makrofaqları.
Qiliositlər makroqliya, qliya makrofaqları isə mikroqliya adlanırdı. Qilositlər sinir borusunun spongioblast adlanan hüceyrələrindən,qliya makrofaqları isə mezenximdən inkişaf edir. Qliositlər üç novdür: astrositlər,ependimositlər və oliqodendroqliositlər.




Şəkil 1. Neyronun quruluşu 














II fəsil. Astrositlər

Neyronları dəstəkləyən başlıca qliya hüçeyrələridir həmçinin astrositlər neyronlarin bir biri ilə birbaşa təmasını əngəlləyir. Astrositlər neyronların böyüməsində rol oynayır. Astrositlərin neyronlarda çoxalması məhdud olsada, ömür boyu çoxala bilər. Astrositlər (astrocyti) çoxlu çıxıntılara malik xırda ulduz şəkilli (yunanca aster-ulduz) hüceyrələrdir. Çıxıntılar şua kimi hər tərəfə yayılır. Nüvələri girdə oval şəkilli olur: bunlarda nüvəcik muəyyən edilmir. Sitoplazmada adi hüceyrələrdə müşahidə olunan orqanellərə təsadüf olunur. Lakin sitoplazmatik tor aparat zəif nəzərə çarpır. Çıxıntıları forma və quruluşundan asılı olaraq, əsasən iki növ astrosit  müəyyən edilir: lifli astrositlərə plazmatik astrositlər. Lifli ya uzunşualı astrositlərin çıxıntıları uzun, hamar və zəif şaxəli olur. Bunlar bir-biri ilə çarpazlaşaraq sıx tor əmələ getirir ki, bu da beyin üçün istinad vəzifəsini gorür. Lifli astrositlər başlıca olaraq beyinin ağ maddəsində yerləşirlər. Qan damarları ətrafında çıxıntılar genişlənərək hüdudi zar təşkil edir; bunlara qilyavaskulyar zar deyilir.Lifli astrositlər turş-Hemotoksilin metodu ilə boyandığı zaman işıq mikroskopu ilə görülür. Beyində bir zədələnmə əmələ gəldiyində bərpa bu hüceyrələr tərəfindən yerinə yetirilir. Beyin şişlərinin 80% ni əmələ gətirən lifli astrositlərdən törəyən lifli astrositomadır. 
Plazmatik astrositlər beyinin və onurğa beyinin boz maddəsi üçün daha xarakterikdir. Bunların çıxıntıları nisbətən qısa , qalin və çoxşaxəli olur. Sitoplazmada mitoxondrilər çoxdur, buna gorə həmin astrositlərin istinad vəzifəsi ilə yanaşı mü badilə prosesində də iştirak edir. Bunlar çox sıx yerləşir, çıxıntılar çarpazlaşaraq kecəşəkilli zərif struktur əmələ gətirir; bunların ilgəklərində neyronlar yerləşir. Plazmatik astrositlər iri, girdə və az xromatinli nüvəyə malikdir. Hər iki tip hüceyrələrin ölçüsü 8 mkm-dir və sitoplazmalari açıq boyanır. Sitoplazmanın açıq boyanmasına səbəb, endoplazmatik şəbəkənin və sərbəst ribosomların az olmasıdır. Sitoplazmada olan digər orqanellər bir neçə ədəd mitoxondri, Holci kompleksi,qilkogen və lizosomlardır. Qeyd olunan formalardan əlavə bəzi astrositlər keçid forma təşkil edərək lifli plazmatik astrositlər adlanır. Beləliklə, astrositlər mərkəzi sinir sistemi üçün istinad, trofik və hüdudi funksiya daşıyır.


Şəkil 2. Astrositlərin mikroskopik quruluşu 


III fəsil. Ependim hüceyrələri (ependimositlər)

Ependimositlər ya ependim hüceyrələri (ependimocyti) bir-birinə sıx yerləşərək ependim qatı şəkilində beyinin bütün mədəciklərinin iç boşluqlarını və onurğa beyin kanalını daxildən örtür. Aşağı sinif onurğalılarda ependim daha yaxşı inkişaf etmişdir. İnsanda və digər ali onurğalılarda ependimositlər inkişafının erkən mərhələsində böyüklərə nisbətən yaxşı nəzərə çarpır. Epemdim hüceyrələri polyarlıq xüsusiyyətinə malikdir, beləki onların apikal və bazal hissələri bir-birindən fərqlənir. Yeni doğulmuş uşaqlarda hüceyrənin apikal səthində çoxlu kirpiklərə təsadüf olunur, yaşa dolduqca bunlar aradan çıxır və yalnız bəzi yerlərdə, məsələn orta beynin su kəmərində qalır. Ependim hüceyrələrinin bazal tərəfindən uzun çıxıntılar başlayır, bunlar şaxələnərək sinir borusunun butun qalınlığın keçir və onun xarici səthində hüdudi zar (membrana limitans glialis extuna) əmələ gətirir. Erkən yaşlarda ependim hüceyrələri silindirik olur, yaşa dolduqca  onlar yastılaşaraq kubabənzər şəkil alır.
Ependim hüceyrələri həm istinad və həm də hüdudi (ayırıcı) vəzifə icra edir.Lakin yaşa dolduqca bunların istinad vəzifəsi zəifləyir. Bunlarin bəziləri sekretor fəaliyyət görür; yəni onlar bilavasitə beyin mədəciklərinə hetta qana fəal maddə ifraz edir. Ependimositlər beyin-onurğq beyni (serebrospinal) mayenin əmələ gəlməsində də iştirak edir.
Elektron mikroskopik tədqiqatlar göstərir ki, ependim hüceyrələrinin bazal səthində sitolemma çoxlu və dərin büküşlər əmələ gətirir; apikal səthində isə kirpiklər əvəzində sitoplazmatik çıxıntılar olur. Sitoplazmada iri mitoxondirilərə və müxtəlif əlavələrə (lipidlərə, piqmentlərə) təsadüf olunur.







Şəkil 3.Ependim hüceyrələri 





IV fəsil. Oliqodendrositlər. Şvann hüceyrələri 

Oliqodendroqliostlər ya oliqodendroqliya hüceyrələri (oligodendrogliocyti)  neyroqliyanın ən çox yayılmış hüceyrələri olub, həm mərkəzi, həm də periferik sinir sistemində müşahidə edilir. Bunlar boz maddədə əsasən neyronun cismi ətrafında yerləşir, ağ maddədə və periferik sinirlərdə neyronun çıxıntılarını xaricdən əhatə edərək sinir liflərini əmələ gətirir və nəhayət  qeyri-sərbəst sinir uclarının əmələ gəlməsində iştirak edir. Boz maddədə olan oliqodendroqliya hüceyrələri xırda olub qısa və zəif şaxəli çıxıntılara malikdir; çıxıntılarının qısalığı (6-8mkm) və azlığı ilə onlar astrositlərdən fərqlənir. Adətən hüceyrələrinin cismi oval ya çoxbucaqlı şəkildə olur.Periferik sinir düyünlərində onlar qanqlioz hüceyrələri hər tərəfdən əhatə edərək manti hüceyrələri (satellitlər) adlanır.
Elektron mikroskopu vasitəsi ilə oliqondendroqliya hüceyrələrində yaxşı nəzərə çarpan halqa şəklində sitoplazmatik tor müəyyən edilir; bu, həmin hüceyrələrin zülal və lipid sintezində iştirak etdiyini göstərir həmçinin mitoxondrilər, bir neçə dənə sərbəst ribosom və kiçik Holci aparatina sahibdir. Sitoplazmatik çıxıntıları yarpaq şəkilini alaraq sinir lifləri ətrafında mielinin örtüklərini əmələ gətirirlər. Bu çıxıntılar gümüşləmə metodu ilə qara görsənirlər. Tək bir ədəd oliqodendrosit bir çox lifin örtuyü ilə birləşir.Sitoplazmanın elekton sixlığına görə oliqondendroqliya hüceyrələri sinir hüceyrələrinə çox oxşayır, lakin neyrofilamentlərin olması ilə onlardan fərqlənir.
Oliqodendroqliya sinir toxuması üçün mühüm əhəmiyyətə malikdir. Funksiyasi periferik sinir sitemindəki Şvann huceyrələrinin funksiyasi ilə eynidir ancaq Şvann hüceyrələrindən fərqli olaraq hər bir oliqodendrosit cox sayda bir-birnə qonşu sinir liflərinin ətrafında dolanaraq onların mielin örtüyünü əmələ gətirir. Oliqodendrositlər  trofik fəaliyyətlə yanaşı (hüdudi) və istinad vəzifələrini görür, həmin liflərin regenresiya prosesində iştirak edir.Sinir uclarında oliqodendroqliya hüceyrələri qıcıqların qəbul olunub sinir impulusuna çevrilməsində və onun sinir lifinə ötürülməsində də iştirak edir. Nəhayət, bu hüceyrələrdə zülal və lipidlərin sintezi baş verir.
Astrosit və oliqodendroqliyalar primitv ektodermal hüceyrələr olan spongioblastlardan əmələ gəlirlər. Spongioblastlar yetkin sinir toxumasında digər bir tip neyroqliya hüceyrəsi olaraq bilinir. Spongioblastin hüceyrələri sferik olub astrosit və oliqodendroqliya hüceyrələrindən daha kiçikdir. Xromatini çoxdur. Sitoplazma baxımından olduqca kasatdır.



Şəkil 4.Oliqodendrositlər


Şvann hüceyrəsi periferik sinir sistemində rast gəlinən qiliya hüceyrəsidir.  Vəzifələri aksonları əhatə edib periferik sinir sistemində mielin örtükləri əmələ gətirməkdir. Buna görədə oliqodendrositlərə bənzəyirlər, ancaq bir Şvann hüceyrəsi bir aksonun ətrafda miyelin örtüyü əmələ gətirdiyi halda, oliqodendrositlər birdən çox neyron və çıxıntıların ətrafında mielin örtüklər əmələ gətirirlər. Mielin örtükdə akson boyunca nizamlı kəsilmələr əmələ gəlir ki, bunlara Raniver düyünləri adı verilmişdir. Şvann hüceyrəsinin xarici örtüyü bazal səfhəyə çevrilib Raniver düyünlərinin iç tərəflərinə qədər uzanır. Beləcə hər Şvann hüceyrəsi bazal səfhə ilə əhatələnir. Şvann hüceyrələri neyronların böyüməsi zamanı ortaya çıxan artıq maddələrin təmizlənməsində də iştirak edirlər. Yastılaşmış şəkildə olan hüceyrələrdir. Sitoplazmalarında mərkəzdə yerləşən yastı bir nüvə, kiçik bir Holci aparatı, az sayda mitoxondirilər, bir neçə növ lizosomlar və endoplazmatik şəbəkə yerləşir. Şvann hüceyrələrı mielin əmələ gətirən və mielin əmələ gətirməyən Şvann hüceyrə tiplərinə bölünürlər.


Şəkil 4.1 Şvann hüceyrələri 


V. fəsil. Mielinin əmələ gəlməsi

Mielin örtük, akson ətrafinda dolaşan Şvann hüceyrə membranlarının bir neçə qat olan təbəqələrindən əmələ gəlir. Mielinin əmələ gəlməsi üçün, hər bir Şvann hüceyrəsi aksonun qısa seqmenti (0,08-001 mm) ətrafında spiral formasında dolanır. Aksonun ətrafında dolanarkən, sitoplazma hüceyrələrinin  mərkəzdə dolanan hüceyrələri arasında  sıxılmış olaraq qalır. Daha sonra plazmatik membranın iç təbəqəsi ilə birləşir. Elektron mikroskopu ilə daxili təbəqələrin bu birləşmə yerləri, qalın sıx cizgilər şəklində olan, qeyri-şəffaf bir bölgə formasında görsənir. Bu sıx tünd bölgələri, xarici membran səhfələrinin birləşməsi iləəmələ gələn, daha az sıx olan bölgələr əvəz edir. Akson boyunca saysız Şvann hüceyrəsi ardarda düzüldüyünə görə, mielin örtük siqmentli bir tikili formasında görülür. Yan yana olan iki Şvann hüceyrələrinin bir-birinə baxan tərəfləri mielinsizdir. Bu hissəyə Raniver buğumu deyilir. İki Raniver buğumu arasında qalan mielin bölgəsinə isə daxili buğum segmenti deyilir .Mielinin əmələ gəlməsi zamanı, hər bir akson ətrafında əlliyə çatacaq qədər çevrilmə gedir. Akson ilk olaraq Şvann hüceyrələrinin səthindəki bir oyuğun içində uzanır. Aksonu əhatə edən oyuğun kənarlarının birləşməsi ilə ən içdəki halqanın boşluğu daralır və daxili mezakson əmələ gəlir .Ilk səhfə, sıx bir  şəkildə təşkil olunmuşdur, yəni bir neçə dənə səhfə arasında bir qədər sitoplazma vardır. Son təbəqənin plazmatik membranın özünə sıxılması nəticəsində xarici mezakson əmələ gəlir. Plazmatik membranların qarşılıqlı təbəqələri arasindan cixan miyelin örtük, aksonu əhatə edən Şvann hüceyrələrindən və bu hüceyrələrin sitoplazmalarına görə həmçinin lipid baxımından zəngin bir təbəqədir. Elektron mikroskopu ilə baxan zaman  azda olsa sitoplazmanı görmək mümkündür. Bunlara: akson ve mielin arasındaki bölgədə olan sitoplazma Şvann hüceyrə sitoplazmasinin daxili halqasını,mielin örtüyün bir birinin ardına sıralanan təbəqələr içindəki kiçik adalar formasındakı sitoplazmaya Sçmidt-Lanterman yarıqları, Raniver buğumundakı sitoplazmaya perinodal sitoplazma, mielin ətrafindakı sitoplazmaya isə perinuklear sitoplazma deyilir. İşıq mikroskopu ilə baxıldıqda görünən Şvann örtüyü deyilən, sitoplazmanın bu bölgələridir. Yarıqların sitoplazmasinda lizosomlar vardır bəzəndə mitoxondirilər ola bilər. Sçmidt-Lanterman yarıqlarının sayı aksonun diametri ilə əlaqəlidir, böyük aksonlarda daha çox yarıq vardır. Periferik sinir sitemində mielinsiz akson olaraq bilinən sinirlər Şvann huceyrələrinin sitoplazması ilə əlaqələnmişdir. Şvann hüceyrələri aksonun uzun oxuna paralel olaraq düzülürlər və aksonlar hüceyrələrin səthindəki oyuqlarda yerləşmişdirlər. Periferik sinir sistemindəki Şvann hüceyrələri, içlərində bir ya da daha çox oyuğa sahibdirlər. Avtonom sinir sistemində isə bir oyuğu dolduran çox sayda mielinsiz aksonlar daha üstünlük təşkil edir.

Şəkil 5. Mielinin əmələ gəlməsi 
İzah: 1 - mielin qatlarının sarınması, 2 – akson, 3 – oliqodendrosit, 4 – Panvye buğumu, 5 – mielin qişasının qatları.

